
kai kaladrangedranga kai caili asaa maculu tuhamuhu, lu ngukaikaiya ki kisa papiyaiya balriyu
Pakalrukalru, mathahihi kai’ kidremedreme madu, lu pangulribanga cele ku nyahalringga dwahepe ka
daane, angangade si lanipautaleka, la ahu pakamaesai kai gathimi madu. acelanenga ku cekele ki
Amizuku! yakai ku angatu ka mingpau, sabiki, gingging, ku ngyathalringulu ki cekele.
ai icengcenge lini tukudraliali! lu amanema ku kanekane lini? yakaiyaini ku sangula ka iyau, saungula
ka amici, pagai si balrenge?
madadalama ku lukuvaiya si adrangedrange ala kane ku kudrali ki mwalringedele.

kai akibulruwa ki vaga mathaithahihinga lu saha pathagili madu, naw pangiesai kibulru ku taingeaa
ku vaga lu iyaa, taha kiyasaswahau madu pwalra idra sudaedalepenga ka zikange pikai lu alavavalakeana
ku caili.ai, kai asasaa takakalra kai lamahudraudrange ki kacalrisiya ka kadrwanga ka macalrusi ku
takauhivahivanelini ki lalake, adrava kai yuceingi miyalri kadruwa ka maka pwadriadringai pikai ku
mathahihi ku takibulrubulruwa, aitutwatumanemadu dwahepe ku taikalra ku sakibububulrua ikai vaganai

lu iyaiyamadu,amani ku akakalrumalane madu ki zikange pangimiya ka tinukucingalra ka mungdai.






